
Annotatsiya. Maqolada davlat va jamiyat munosabatlarining siyosiy-institutsional jihatlarining o‘zaro
aloqadorligi tahlil qgilingan. Davlat boshqaruvi tizimi hamda fuqarolik jamiyati institutlarining o‘zaro ta’sir
mexanizmlari yoritilgan. Shu bilan birga, siyosiy institutlar - parlament, hukumat, siyosiy partiyalar va jamoat
tashkilotlarining jamiyat manfaatlarini ifoda etishdagi roli ilmiy asosda ko‘rib chigilgan. Davlatning fugarolar bilan
muloqotini ta'minlovchi demokratik islohotlar hamda ijtimoiy hamkorlikning zamonaviy shakllari tahlil etilgan.
Tadqiqot natijasida davlat va jamiyat munosabatlarining barqarorligi siyosiy institutlarning samarali faoliyati
bilan chambarchas bog‘liq ekanligi asoslab berilgan.

Kalit so‘zlar: davlat, jamiyat, siyosiy-institutsional, parlament, ijro hokimiyati, sud tizimi, siyosiy partiyalar,
jamoat tashkilotlari, ijtimoiy barqarorlik.

DOI: https://doi.org/10.47390/SPR1342V5SI9Y2025N29

Kirish. Davlat va jamiyat o’zaro alogadorligi bilan bo’g‘liq munosabatlar falsafa,
siyosatshunoslik, huqugshunoslik, sotsiologik va iqtisodiy tadqiqotlarning obyektidir. Siyosiy
hayotni davlat va jamiyatning asosi bo‘lgan institutsional tuzilmalar — ya’ni parlament, davlat
organlari, sud tizimi, siyosiy partiyalar, mahalliy boshqaruv organlari, fuqarolik jamiyati
institutlari orqali tahlil qilish maqsadga muvofiqdir.

Shu bois bu ikki hodisa kompleks tadqgiqotlarni taqozo etadi. Har qanday davlatning
bargaror taraqqiyoti unda amalda bo‘lgan siyosiy va fuqarolik jamiyati institutlarining samarali

faoliyatiga bog‘liq bo‘ladi. Aynan davlat va jamiyat o‘rtasidagi muvozanat hokimiyat tizimi
orqali amalga oshiriladigan boshqaruv, nazorat, tartib-qoida va majburiyatlar ko‘rinishida,
fugarolik jamiyati institutlari orqali esa erkinlik, ijtimoiy tashabbuslar vositasida davlat
faoliyatiga ta’sir ko‘rsatishda namoyon bo‘ladi [1]. Insoniyat tarixida davlat va jamiyat
munosabatlari turlicha shakllangan. Ayrim davrlarda davlat hokimiyati ustuvor bo‘lgan bo‘lsa,
boshqa bir davrlarda jamiyat faolligi va erkinligi yuqori bo‘lgan.

Adabiyotlar tahlili va metodologiya. Davlat va jamiyat munosabatlarining o‘zaro
alogadorligini o‘rganish juda murakkab va ko‘p qirrali jarayondir. Bu munosabatlar siyosiy,
huquqiy, iqtisodiy, madaniy hamda ijtimoiy jihatlardan iborat bo‘lgani uchun ularni tahlil
qilishda tizimli yondashuv, tarixiylik, siyosiy, qiyosiy, dialektik metodlar vositasida xolis tahlil
qilish lozim.

Davlat va jamiyat o‘zaro aloqadorligiga oid asosiy konsepsiyalarga doir yondashuvlar
evolyutsiyasi qadimgi falsafa va siyosiy fikrlardan boshlangan. Aristotel, Platon, Sitseron kabi
mutafakkirlar jamiyatdagi siyosiy tartib va davlat boshqaruvining maqgsadini inson farovonligi
bilan bog‘laganlar. Ularga ko‘ra, davlat jamiyatning tabiiy ehtiyojidan kelib chigqan va uning
umumiy manfaatlarini ta’'minlovchi institutdir. Yangi davrda esa bu masala ].Lokk,
Sh.Monteskye, ].J.Russo, T.Gobbs, G.Gegel kabi mutafakkirlar nazariyalarida yangi bosqichga
ko‘tarildi. Ular davlat va jamiyat munosabatlarini ijtimoiy shartnoma asosida izohlab,
davlatning legitimligi fuqarolar roziligiga bogliq ekanligini ta’kidladilar. ].Lokkning bu
boradagi quyidagi fikrlari o‘rinlidir. Unga ko‘ra “Davlatning asosiy vazifasi — shaxsning tabiiy
huquglarini, ya’ni hayot, erkinlik va mulk huquqgini himoya qilishdir. Agar hukumat bu
huqugqlarni buzsa, fugarolar uni o‘zgartirish yoki ag‘darish huquqiga ega”dir [2]. Nemis faylasuf
G.Gegel esa fuqgarolik jamiyatini davlatning tarkibiy gismi sifatida tadqiq etadi. U “fuqarolik
jamiyati - bu ehtiyojlar tizimi bo‘lib, u davlatning asosiy ustuni sifatida fuqarolarning
manfaatlarini birlashtiradi va umumiy irodani shakllantiradi” [3] deb hisoblagan. Amerikalik
igtisodchi Duglas Nortning tadqgiqotlariga ko‘ra davlat va jamiyat o‘zaro bog'liq institutsional
tizimlardir. “Davlat esa ushbu qoidalarni yaratish va amalga oshirish orqali jamiyatning
iqtisodiy hamda siyosiy barqarorligini ta'minlaydi” [4] degan fikrni bayon qilgan. AQShlik
siyosatshunos Robert Patnam nuqtai nazariga ko’ra “jamiyatdagi ijtimoiy ishonch va o‘zaro
hamkorlik darajasi davlat institutlarining samaradorligini belgilaydi. Fugarolik faolligi yuqori
bo‘lgan jamiyatlarda demokratiya mustahkam bo‘ladi” [5]. Patnam fuqarolik jamiyatini
“ijtimoiy kapital” manbai sifatida talqin qiladi. Uningcha, davlat samaradorligi fugarolarning
jamoaviy faolligi va ishonchi darajasiga bog'liq.

Muhokama va natijalar.Yuqoridagi tahlillar davlat va jamiyat munosabatlarini ijtimoiy
shartnoma (Lokk), institsional tahlil (Nort), fuqarolar birligi (Gegel) va ijtimoiy kapital
(Patnam) nugqtai nazaridan izohlash imkonini beradi. Bizningcha davlatning barqaror
taraqqiyoti fagat faol fugarolik jamiyati bilan uyg‘unlikda mavjud bo‘ladi. Global, regional va
lokal muammolar, siyosiy, iqtisod ziddiyatlar kuchaygan bugungi zamonda bashariyat “inson
qadr-qimmati, huquq va erkinliklari ustuvor bo‘lgan, farovonlik va taraqqiyot, imkoniyatlar va
ezgu niyatlarning ro‘yobga chiqishi uchun zarur sharoitlar yaratilgan, adolat, hamkorlik, tenglik
va qonun ustuvorligi kabi demokratik tamoyillar mustahkam qaror topgan, tinchlik-totuvlik va
osoyishtalik hukmron bo‘lgan, barqaror rivojlanayotgan dunyo sari intilmoqda” [6]. Bunga
huquqiy davlat va fuqarolik jamiyat manfaatlari mutanosibligi ta’'minlangandagina erishish
mumKkin.

XXI asrga kelib, globallashuv jarayonlari, axborot texnologiyalarining rivojlanishi va
siyosiy institutlar faoliyatidagi ochiqlik tamoyili davlat va jamiyat o‘rtasidagi munosabatlarning
yangi bosqichga ko‘tarilishiga olib keldi. Bugungi kunda davlat fagat boshgaruv subyekti
sifatidagina emas, balki jamiyat bilan hamkorlikda uning manfaatlarini himoya qiluvchi
institutga aylandi. O‘zbekistonda ham keyingi yillarda amalga oshirilayotgan “Yangi
O‘zbekiston strategiyasi”, “inson gadri uchun” tamoyili ustuvorligi bilan bog‘liq munosabatlar
davlat va jamiyat o‘zaro alogadorligining institutsional xususiyatlarini namoyon qilmoqgda. Shu
jihatdan davlat va jamiyat o‘zaro aloqadorligining siyosiy-institutsional mohiyatini ilmiy
jihatdan yoritish, ularning o‘zaro ta’sirida shakllanuvchi mexanizmlarni tadqiq qilish dolzarb
ahamiyat kasb etadi.

Davlat va jamiyatning barqaror taraqqiyoti va unda amal qilayotgan islohotlarning
samaradorligi siyosiy institutlarning mustahkamligi va faoliyatiga bog‘liq. Jamiyatning
barqaror rivojlanishi va siyosiy tizimning muvozanatli faoliyati davlat hamda jamiyat
o‘rtasidagi o‘zaro aloqadoralikning qay darajada yo‘lga qo‘yilganida namoyon bo‘ladi. Davlat —
bu jamiyatning tashkil topgan siyosiy shakli bo‘lib, uning asosiy vazifasi fugarolar manfaatlarini
ifodalash va himoya qilishdan iborat. Shu boisdan, davlat va jamiyat munosabatlari masalasi
ilmiy nazariyada ham, amaliy siyosatda ham muhim ahamiyatga ega [1].

Darhaqiqat, zamonaviy dunyoda davlat va jamiyat munosabatlari markaziga inson
manfaatlari ko‘tarildi Shu o‘rinda inson manfaatlarini ta’'minlash maqgsadida huqugqiy davlat
fugarolik jamiyatini shakllantirishga xizmat qilgandagina bu jarayon samara berishini
ta’kidlash lozim. Boshqacha aytganda davlat fuqarolik jamiyati institutlari o‘zaro bir-birini
to‘ldiradi va ularning hamkorligisiz tizimli faoliyatni tashkil qilib bo‘lmaydi [6]. Fuqarolik
jamiyati institutlari rivojlangan jamiyatlarda davlat va mahalliy davlat hokimiyati organlarini
shakllantirishda bu jarayon yaqqol ko‘zga tashlanadi. Siyosatshunos A. Tokvil fuqarolik
jamiyatini davlat va fuqarolar o‘rtasidagi “muvozanat mexanizmi” sifatida talqgin qilgan.
Uningcha, xulosasiga ko‘ra, fugarolik jamiyati - davlat hokimiyatining chegarasini belgilab
beradi. Fugarolik jamiyati inson manfaatlarini himoya giluvchi, demokratiyani barqaror saqglab
turuvchi asosiy ijtimoiy institutdir. U “Amerikada demokratiya” asarida qayd etganidek,
“Fuqarolik jamiyati - bu davlat bilan individ o‘rtasidagi ko‘prik bo‘lib, u hokimiyatni
muvozanatda ushlab turadi”’[8]. Yana bir o‘rinda esa “Jamiyatda turli uyushmalar va
birlashmalar mavjud bo‘lmasa, fugarolar hokimiyatni muvozanatda ushlab tura olmaydi.
Fuqarolik jamiyati hokimiyat va fugarolar o‘rtasidagi vositachidir” [6] degan yondashuvni ilgari
suradi.

Davlat va jamiyatning hamkorlik mexanizmlari — demokratik davlatning asosiy
belgisidir. U jamiyat manfaatlarini davlat siyosatiga uyg‘unlashtirish, fuqarolik faolligini
rag‘batlantirish va boshqaruv samaradorligini oshirish orqali namoyon bo‘ladi. Umuman
olganda davlat va jamiyatning hamkorlik mexanizmlarini 1) institsinal ya'ni, davlat organlari
va fuqarolik jamiyat institutlari o‘rtasidagi hamkorlik aloqalarida; 2) huquqiy ya'ni,
konstitutsiya, qonunlar va boshqa qonun osti hujjatlari orqali ijtimoiy munosabatlarni
tartiblashtirishda; 3) jamoatchilik nazorati ya’'ni, davlat organlari faoliyatining fuqgarolik
jamiyati uchun ochiqligi, hisobdorligi, shaffofligi orqali sotsiumning ishonchi ta’'minlanishida;
4) davlat boshqaruvida fuqarolar ishtiroki ya’'ni, davlat ahamiyatiga molik masalalarda
jamoatchilik eshituvi, muhokamalar, petitsiyalar, fuqarolar yig‘inlari orqali va elektron

hukumat kabi zamonaviy hamkorlik platformalar vositasida davlat qarorlariga ta’sir ko‘rsatish
imkoniyatini ta’'minlash mumkin [9].

Xulosa. Yangi O‘zbekistonni barpo qilishga qaratilgan siyosatning asosida ham “inson,
uning hayoti, erkinligi, sha’ni va qadr-qimmati oliy qadriyat hisoblanadigan insonparvar,
suveren, demokratik, huquqiy, ijtimoiy va dunyoviy davlat, ochiq va adolatli jamiyat...” [6]
g‘oyasi ustuvor vazifa qilib qo‘yilgan. Boshqacha aytganda Yangi O‘zbekistonda barqaror
taraqqiyot nafagat davlat hokimiyati va uning barcha bo‘g‘inlari faoliyati, balki jamiyatning
barcha qatlamlari, xususan fugarolik jamiyati institutlarining sa’y-harakatlarini birlashtirish
tamoyillariga qaratilgandagina yetarlicha samara berishini ko‘rsatmoqda.

